
__________ թվականի N ____-Ն
ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ԱՆՑԿԱՑՎԱԾ ԾՐԱԳՐԻ ԿԱՌԱՎԱՐՄԱՆ ԽՈՐՀՐԴԱՏՈՒԻ» ՄԻՋԱԶԳԱՅԻՆ ԲԱՑ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության կառավարության 1999 թվականի դեկտեմբերի 22-ի «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին» N 765 որոշման 1-ին կետի «բ» ենթակետով հաստատված օրինակելի կանոնադրության 23-րդ կետին համապատասխան` Հայաստանի Հանրապետության կառավարությունը որոշում է.

1. Հաստատել Հյուսիս-հարավ ճանապարհային միջանցքի ներդրումային ծրագրի շրջանակներում անցկացված «Ծրագրի կառավարման խորհրդատուի»  միջազգային բաց մրցույթի արդյունքները` 6 098 700 ԱՄՆ դոլար արժեքով (ներառյալ հարկերը)` մրցույթի հաղթող ճանաչելով «Սաֆեջ, Էս Ա» (Safege, S.A) ֆրանսիական ընկերությանը:
2. Լիազորել Հայաստանի Հանրապետության Տրանսպորտի նախարարին Հայաստանի Հանրապետության անունց կնքել խորհրդատվության համապատասխան պայմանագիր մրցույթում հաղթող ընկերության հետ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ԱՆՑԿԱՑՎԱԾ ԾՐԱԳՐԻ ԿԱՌԱՎԱՐՄԱՆ ԽՈՐՀՐԴԱՏՈՒԻ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.
Իրավական ակտի անհրաժեշտությունը (նպատակը)

Համաձայն Հայաստանի Հանրապետության և Ասիական զարգացման բանկի (ԱԶԲ) միչև 2009թ. սեպտեմբերի 12-ին և 2011թ. մայիսի 30-ին կնքած պայմանագրերի «Հյուսիս-հարավ ճանապարհային միջանցքի ներդրումային ծրագրի» շրջանակներում ՀՀ Տրանսպորտի և կապի նախարարության կողմից Ծրագրի կառավարման խորհրդատուի ընտրության նպատակով հայտարարվել էր բաց միջազգային մրցույթ:
Մրցույթը անց է կացվել ԱԶԲ-ի որակի և գնի վրա հիմնված խորհրդատուի ընտրություն կանոնակարգով:

Մրցույթի արդյունքում հաղթող է ճանաչվել ֆրանսիական Սաֆեժ Էս Ա ընկերությունը, որի առաջարկած գինն է 6 098 700 ԱՄՆ դոլար:

1.1 Կարգավորման հարաբերությունների ներկա վիճակը և առկա խնդիրները

Սաֆեժ կազմակերպության բանակցված պայմանագիրը ուղարկվել է ԱԶԲ: ԱԶԲ-ի կողմից բանակցված պայմանագրի հաստատումը ընթացքում է:
Համաձայն Հայաստանի Հանրապետության Վարչապետի 26 հոկտեմբերի 2009 թվականի N 892-Ա «Հյուսիս-հարավ ճանապարհային միջանցքի ներդրումային ծրագրի կառավարման խորհուրդ ստեղծելու և նրա կանոնադրությունն ու անհատական կազմը հաստատելու մասին» որոշման 1-ին կետով հաստատված  Հյուսիս-հարավ ճանապարհային միջանցքի ներդրումային ծրագրի կառավարման խորհրդի  կանոնադրության 23-րդ կետի մեկ մլն ԱՄՆ-ի դոլար և ավելի գումարով մրցույթների արդյունքները խորհրդի հաuտատումից հետո ներկայացվում են Հայաuտանի Հանրապետության կառավարություն:
1.2
Առկա խնդիրների առաջարկվող լուծումները
Առաջարկվում է հաստատել մրցույթի արդյունքները ՀՀ կառավարության որոշումով:
2.
Կարգավորման առարկան
Հյուսիս-հարավ ճանապարհային միջանցքի ներդրումային ծրագրի շրջանակներում իրականացվող գործընթացը:

3.
Իրավական ակտի կիրարկման դեպքում ակնկալվող արդյունքը.
Հյուսիս-հարավ ճանապարհային միջանցքի ներդրումային ծրագրի իրականացման ապահովումը:








Մ. Վարդանյան
